
Udako azken 
jaiak, gozagai
Urduliz, Lutxana eta Ondiz 
jaietan murgilduko dira aste- 
akabu honetan. Gastronomia- 
ekitaldiak, umeentzako jolasak 
eta kontzertuak ezinbesteko 
osagaiak izango dira.      4, 5 , 7

HERRIZ HERRI  URIbE kosta

Algortako Bertsolari Eskolak Hitzaren 
Dantza jaialdia antolatuko du, hiru-
garrenez, domeka honetan, irailaren 
17an; Getxo udalerriko hainbat elkar-
teren laguntza izango du ALBEk, egun 
horretan. Bertsoak, kantak eta dan-
tzak uztartuko dituzte. 17

Hitzak eta 
dantzak

agEnda  gEtXo

Ikasturte
 berrirako eskaintza   9-16  

Artekale ekimenak 
antzerkiz beteko ditu 
Plentziako kaleak, 
zapatuan, hilaren 16an.  20

Leioako zenbait erakundek urrian 
hiru sariketa antolatuko dituzte: 
argazkiena, film laburrena eta 
Pop-rock lehiaketaren kartelarena.  5

Monica allende da 
Getxophotoren  

komisarioa aurten;  
globalizazioaren  

ondorioez dihardute  
jaialdiko lanek.  18

«Jaialdiak  
askotariko 

ikusleak  
dauzka»



Herriak
Getxo

Algortako Irisgarritasuna, Tra- 
fikoa eta Aparkamendua Ho-
betzeko proiektuaren lehe-
nengo fasean aurreikusita-

ko lanak hasi ditu Getxoko Udalak. 
Egitasmoaren helburua da Algortako 
Etorbidea eta Mariandresena kaleen 
irisgarritasuna hobetzea; Euskal He-
rria kaleko tarte bat (Mariandresena 
eta Amezti artekoa) oinezkoentzat egi-
tea; eta 243 leku izango dituen lurraz-
piko aparkaleku bat eraikitzea Manuel 
Gainza parkean, besteak beste. Lan ho-
rien aurrekontua 7 milioi eurokoa da. 

Lehenengo fase honetan Algorta-
ko Etorbidea kalea urbanizatuko dute 
berriro, Andrés Cortina eta Torrene ka-
leen artean; lanok hilabetea iraungo 
dutela aurreikusi dute. Eginbeharrek 
iraungo duten bitartean, ibilgailuek 

errei bakarretik joan beharko dute tar-
te horretan, eta oinezkoak ezkerreko 
aldean dagoen espaloitik edo Basa-
goiti etorbidetik ibili ahal izango dira. 
Lanak ezkerreko aldean egingo dituz-
tenean, ibilgailuek eta oinezkoek es-
kumako aldetik ibili beharko dute. 

Ibilgailuen zirkulazioa bide ba-
karrekoa izatea aurreikusten du jar-
duketak, eta, horrez gainera, espaloi 
berriak (irisgarritasunaren araudia 
beteko dutenak) zein ilarako aparka-
mendu-tarteak egokitzea, kalearen za-
balerak uzten duen lekuetan. 

Algortako erdigunea, 
berrantolatzeko bidean
Jarduketa eremu guztian 
zoladurak, galtzadako 
akaberak, espaloiak eta 
hiri-altzariak berrituko dira, 
besteak beste.

Daborduko, laneko etxolak ipini dituzte Juan Bautista Zabala kalean.

Abuztuko geldialdiaren ostean, 
iraileko egitaraua prestatu du La-

rrañazubin dagoen Getxoko Inguru-
men Aretoak. Hala, hilaren akabura 
bitartean, familien arteko jolasak, tai-
lerrak eta erakusketak egongo dira, 
besteak beste. Saio denak doakoak 
izango dira; hala ere, horietako ba-
tzuetan aldez aurretik izena ematea 
beharrezkoa da, parte hartu ahal izate-
ko. Berbarako erabilitako komikiakaz 
diru-zorroak egiteko ikastaroa egingo 
dute zapatuan, hilaren 16an; hurrengo 
egunean, berriz, geocaching saioa eta 
familia arteko ginkana autogidatua 
egingo dute. Saio horiek 10:00etatik 
14:00etara izango dira. 

Iraileko egitarauari 
heldu dio Getxoko 
Ingurumen Aretoak

Getxoko Udalak 1.311.000 euroko 
kreditu gehigarria onetsi du Al-
gortako Iturribarri aldean aloka-

tzeko babes ofizialeko 136 etxebizitza 
(BOE) sustatzeko. Horretarako, Visesa 
sozietate publikoagaz hitzarmena si-
natu du; eta aurten izapidetuko dute. 
Hala, erregimen berezian alokatzeko 
88 BOE (gizarte-laguntzakoak) eraiki-
ko dituzte, eta erregimen orokorreko 
48. Joan den uztaileko osoko bilkuran 
onetsi zuten erabakia, talde guztien ba-
besagaz, GUK taldearenagaz izan ezik, 
«ingurumena eta haren arrisku-ere-
muak barne hartzen eta errespetatzen 
dituen hirigintza-politikaren alde egi-
ten» dutela argudiatuz. Ostera, Gober-

nu-taldeak nabarmendu zuen Eusko 
Jaurlaritzak zehazten dituela zein diren 
derrigorrez bete beharreko betekizu-
nak uholdeak gerta daitezkeen gunee-
tan ez eraikitzeko. 

info+: hiruka.eus/getxo

Alokatzeko 136 BOE sustatuko 
ditu Udalak, Iturribarrin

Egun hauetan Katalunian 
bere etorkizuna eraba-
kitzeko ematen ari diren 
pausoak ari gara gertutik 

bizi izaten, baina guk eta beraiek 
ere zalantza asko ditugu. Zer ger-
tatuko da urriaren 1a baino lehe-
nago, zer ondoren? Nik eszenato-
ki hauek aurreikusten ditut:

1.-Gobernu espainiarrak erre-
ferenduma ez egitea lortzen 
badu, oraindik bi bide izango 
lukete: bata independentzia Le-
gebiltzarrak berak aldarrikatzea 
edo, bestea, hauteskunde berrie-
tara joatea, hurrengo Legebiltza-
rrak independentzia aldarrika-
tuko duela argi adieraziz. Lehen 
aukera ziurrenik baztertu egingo 
dute, azken hauteskundeetan 
independentziaren aldekoek Le-
gebiltzarraren gehiengo absolu-
tua lortu baldin bazuten ere, ez 
zuten boto kopuruarena lortu 
eta. Eta bigarren aukera etorki-
zunean baliagarria izateko hau-
teskunde berri horietan aipa-
tutako bi gehiengo horiek lortu 
beharko lituzkete, parlamentari 
eta boto kopuruen gehiengoak, 
alegia.

2.-Erreferenduma egitea da 
bigarren eszenatokia. Boto ko-
puru handi bat, ia ehuneko ehu-
na, independentziaren aldekoa 
izango dela, aurka daudenek bo-
torik ez ematea eskatzen dutela-
ko. Baina partaidetzaren erron-
ka irabazi behar dute. Izan ere, 
erreferendumaren emaitzari na-
zioartean zilegitasuna eman die-
zaioten, partaidetza, behintzat, 
%50ekoa izan behar da. Erron-
ka ez da batere erraza. Hala ere, 
hori lortuz gero, oraindik Espai-
niako Gobernuaren eta PP, PSOE 
eta C’s-en erasoei erantzuten as-
matu beharko dute.

Borroka eta eraso handiak 
izaten jarraituko dute, baina ez 
dituzte menperatuko baldin eta  
lortu duten alderdien arteko eta 
alderdi eta gizarte zibilaren ar-
teko batasun hori apurtzen ez 
bada.

Zorte on Katalunia! 

IñakI 
ZaRRaoa ZabaLa
Getxoko alkate ohia

Txoritokitik

Eta urriaren 
batetik aurrera, 
gero zer?

Getxo

Datorren azaroaren 5ean egingo 
dute erabakitzeko eskubidearen 

aldeko herri-galdeketa Getxon, baita 
Berangon, Erandion eta Leioan ere. 
Orduan herritarrek erantzun beharko 
duten galdera erabakitzeko, Getxo-
ko Gure Esku Dagok herri-bilera egin 
zuen joan den zapatuan, hilaren 9an. 
Ostera, oraindino ez dute publiko egin 

zein izango den itauna, laster jakina-
raziko dutela esan duten arren. 

Bestalde, herri-galdeketaren al-
deko mobilizazio berezia egingo dute 
irailaren 30ean, zapatuan, Algortako 
Portu Zaharrean; ordurako eta itsa-
soan mosaiko bat osatzeko, 300 sur-
flari inguru beharko dituztela iragarri 
dute. Ekitaldia 12:00etan izango da. 

Herri-galdeketaren aldeko 
mosaikoa egingo dute itsasoan

Baigorriren lekukoa hartu eta Al-
gortan egingo dute aurten Euskal 

Herria Eguna, hilaren 23an, zapatuan.  
Euskal Herriko pertsona denak berta-
ratzera deitu dituzte antolatzaileek: 
«Zuberoatik, Arabatik, Nafarroatik, La-
purditik, Gipuzkoatik, Behe Nafarroa-
tik edo Bizkaitik, zu ere gonbidatuta 
zaude». Egitaraua goizeko 11:00etan 
abiaraziko dute, Algortako Portu Zaha-
rrean. Askotariko ekitaldiak egongo 
dira, berbarako dantza-plaza, elektro-
txaranga eta bazkaria; horretan parte 
hartzeko txartelak Baster eta Hator ta-
bernetan saltzen dituzte, 12 euroan. 

Euskal Herria 
Eguneko bazkariko 
tiketak eros daitezke

Tosu Betirako plataformako kideek 
ohartarazi dutenez, «laster» hasi-

ko dituzte Ibarbengoako aparkalekua 
egiteko obrak. Hori salatzeko asmoz, 
Algortako Telletxe kaleko errepideko 
errailetako bat etenarazi zuten, iraila-
ren 1ean; bi ordu eta erdiz, hormigoiz 
betetako bidoi batean besoa sartuta 
eduki zuen gazte batek, dozenaka lagu-
nek babesa adierazten zioten bitartean. 
Suhiltzaileek askatu zuten ekintzailea, 
eta ertzainek hura identifikatu zuten. 
Hala ere, aparkalekuaren kontrako bo-
rroka ez dutela amaitu jakinarazi dute, 
izan ere, hirugarren kanpaldia antola-
tu dute Tosu landan. Abuztuaren 31n 
ekin zioten erresistentziari berriro, eta, 
behintzat, irailaren 17ra arteko egita-
raua prestatu dute. Hala, egunez egun, 
askotariko jarduerak antolatu dituzte 
Tosu Betirako plataformakoek, esatera-
ko tailerrak, auzolanak eta berbaldiak. 
Domeka honetan bilera orokorra egin-
go dute, hilaren 17an. 

Ibarbengoako 
«parkinga gelditzera» 
deitu dute TosukoekErrefuxiatuen aldeko ekimena 

egin zuen Ongi Etorri Errefuxia-
tuak plataformak Ereaga hon-
dartzan, joan den zapatuan, 

hilaren 9an. 2016an euren herrialdeak 
utzi behar izan zituzten 5.000 pertsona 
baino gehiago Mediterraneo itsasoan 
ito zirela salatu zuten, «aurreko urtean 
baino %25 gehiago!». «Itsasoak daka-
rrena» goiburuagaz, bizi hobe baten 
bila euren herrialdeetatik ihes egiten 
duten «pertsona asko» bidean hiltzen 
direla irudikatu gura izan zuten plata-
formakoek. Errefuxiatuek «etsi-etsian» 

egiten dituzten ihesaldi horiek «logika 
guztia» daukatela ondorioztatu zuten 
bertaratutakoek: «bizitzak heriotzare-
kin hainbesteko lotura duenean, berri-
ro saiatzea ez da hainbeste kostatzen». 
Gainera, errefuxiatuen arazoak «gure-
kin zerikusi handia» daukala akordura 
ekarri zuten: «Espainiako Gobernuak 
Santurtziko portua erabiltzen du Saudi 
Arabiari, munduko diktadurarik kru-
delenetakoari, armak saltzeko». Modu 
berean, hori dena Europar Parlamen-
tuak emandako irizpidearen kontra 
doala deitoratu zuten. 

Errefuxiatuak 
babestu guran

Argazki-bilduma eta info+: hiruka.eus/getxo. Ariketa xinplea izan 
beharko lukeena erabat 
gaiztotzen ari dira Es-
painiako botere publi-

koak. Finean, erabakitzeko es-
kubidea edozein herriri aitortu 
beharko litzaiokeen oinarrizko 
kontua bada ere, batzuek ez dute 
hori ulertzen eta ikusten ari gara 
edozer egiteko prest daudela.

Katalanaren aldeko herri mu-
gimendua ere oso aktibo dago 
erreferendumaren karira. Are 
gehiago, aldeko bozka eskatzen 
ari da, hizkuntzaren normaliza-
ziorako nahitaezkoa ikusten du-
telako Estatuaren beharra.

Sarri begiratu diogu katalana-
ren egoerari Principat osatzen du-
ten lau lurraldeetan. Askotan izan 
ditugu eredugarri bertako aginta-
riek hizkuntza-politikan hartuta-
ko erabakiak, besteak beste, hez-
kuntza-sisteman murgiltze eredu 
orokortua, katalanaren nahitaez-
ko ezagutza administrazio publi-
koan lan egiteko eta abar. 

Halere, oraindik ez dute hiz-
kuntzaren normalizazio osoa lor-
tu. Tokiko erakundeak haien esku 
dauden guztia egin badute ere, 
Estatuak ukatu egiten dio kata-
lanari Europako Batasuneko hiz-
kuntza izateko aukera, Estatuak 
gaztelaniaren erabilera derrigor-
tzen duten bostehun arau baino 
gehiago onartu ditu, Estatuaren 
eskumen diren administrazioe-
tan, epaitegiak kasu, askotan ezi-
nezkoa da katalana erabiltzea… 
Hartara Estatuak hizkuntza gu-
txiagotzen jarraitzen du. Egia da, 
bai, katalana ez dela gutxiengoen 
hizkuntza Katalunian, bai, ordea, 
hizkuntza gutxitua.

Horrexegatik katalanaren al-
deko gizarte eragileek argi dute 
Estatu propioa behar dutela. Az-
ken hamarkadek erakutsi dute 
Espainiako botere publikoek oz-
topoak besterik ez dizkiola jartzen 
haien hizkuntzaren normalizazio-
prozesuari, eta beraz, alde egin 
behar dutela eskuhartzerik gabe-
ko hizkuntza-politika burujabea 
abian jartzeko. Animo, lagunok! 

Hizkuntza ere 
bozketarako 
arrazoi

PaUL 
bILbao saRRIa
Kontseiluko Idazkari Nagusia 

Sarritik Borobiara

Erandio

Erandioko Emakumeen Elkar-
teak egin ditu proposamen 
gehien ikasturtea hasteko. 
Andreen elkarteak 17 tailerren 

eta ikastaroren izen-ematea zabaldu 
du irailaren 21era arte. Inskripzioa as-
telehenetik eguenera bitartean egin 
daiteke, 18:00etatik eta 20:00etara, 
elkartearen bulegoan, San Agustin 
plazako 1. zenbakian. Bestalde, Eran-
dioko Udal Gazteria Sailak hamar ikas-
taro edo tailer antolatu ditu, abendura 
bitartekoak. Izena emateko epe batzuk 
irailaren 15ean amaituko dira; beste 
batzuk, datozen egunetan, irailaren 
27ra bitartean. Erandioko Helduen 
Hezkuntza zentroak ere iragarri du 
ikasturte berriko eskaintza. Matrikula-
zioak barikura arte egin daitezke. Bere 
aldetik, Dance GM elkarteak zenbait 
jarduera egingo ditu egunotan Astra-
buduan, irailaren 17tik 22ra. Gainera, 
hilaren 26ra arte matrikulazioa zaba-
lik izango du. Proposamen bitxiena, 
baina, Lutxanatik dator; barikura arte 
eska daiteke egun batez artzain izate-
ko txangoan parte hartzeko aukera. 

info+: Hiruka.eus/Erandio

Udagoienean, hamaika 
ikastaro aukeran
Ikasturtea martxan ipintzeko prest daude Erandioko 
elkarteak eta erakundeak. Erandioztarrei eskaintza zabala 
proposatu diete: artzain izatea, Angolako dantzak...

Txikienek xakea ere izango dute aukeran. cc-by-nc-nd TIM S.

Ikastaro batzuk
Irailaren 15era arte
Artzain izatea. Lutxanako Kultur 
Elkartearen txangoa Abadiñora, urriaren 
1ean. 0 eta 15 euro bitartean. Izen-ematea: 
669 335 162 (18:00-21:00).
DBHko Graduatuko Titulu Ofiziala. 
Erandioko Helduen Hezkuntza zentroaren 
ikastaroa. Informazio gehiago: 944 673 504 
eta 679 480 970.

Irailaren 21era arte
Berdintasunerako gizonezkoentzako 
sukaldaritza-ikastaroa. Azaroaren 2an 
hasi eta 28an amaituko da Erandioko 
Emakumeen Elkarteak antolatutako 
tailerra. bekoa ikastetxean emango dute. 
Leku-kopurua mugatua da. Informazio 
gehiago: mujereserandio@hotmail.com 
posta elektronikora idatziz, edo elkartearen 
egoitzara bertaratuz.

Irailaren 26ra arte
Kizomba. dance GM elkarteak eskainiko 
du Angolako dantza hori ikasteko aukera, 
eguenetan, 21:00etan. Informazio gehiago: 
679 480 970.

Irailaren 27ra arte
Munduko sukaldaritza: Mexiko eta Peru. 
Erandioko Udal Gazteria Sailaren tailerra 
bekoa ikastetxean egingo dute, urriaren 
11tik azaroaren 15era arte.

Aurten ere, Erandioko Udalak zen-
bait ekimen antolatu ditu eran-

dioztarren iritzia ezagutzeko, 2018ko 
udal-aurrekontuen inguruan. Hala, 
partaidetza-prozesu bati ekin dio, dato-
rren ekitaldiko herritarren proposame-
nak jakiteko. Edozein erandioztarrak 
aukera izango du bere iradokizunak 
helarazteko, datorren urriaren 1era 
arte. Horretarako, bide bi prestatu ditu 
Udal Gobernuak. Alde batetik, poston-
tzi denetan banatu zen iraileko udal-al-
dizkarian zetorren galdetegia bete eta 
kanpainako postontziren batean sar 
daiteke; hilaren 17ra arte postontziak 
Altzagan izango dira; bestetik, udal-
webgunearen bitartez galdetegia bisita 
daiteke eta online bete. 

Aurrekontu parte- 
hartzaileak, martxan

Altzaga ikastolako hezkuntza-ko-
 mu nitateak ikasturtea hasi zuen 

pasa den irailaren 7an. Bekoa erai-
kinean amaitu barik zeuden, orain-
dino, Eusko Jaurlaritzak abiarazita-
ko lanak, zentroan hiru gela gehiago 
ipintzeko. Hala, zenbait gurasok sala-
tu zuen umeak arrisku-egoeran dau-
dela. Egoera horren aurrean, Mikel 
Filgueiras Hezkuntza zinegotzi jel-
tzalea zuzendaritzagaz batu zen eta 
zentroko zenbait guraso eta langile-
gaz. Udalak bertako zaintza indartu 
egin du, eskolazain gehiago ipiniz eta 
Udaltzaingoaren bidez. Gainera, egoe-
ra bideratzeko ahaleginean dabil Jaur-
laritzagaz; Ganemosek eta EH Bilduk 
ere zenbait proposamen egin dituzte. 

Ikasturtea txarto hasi 
dute Bekoako kideek

Suziria botatzeagaz batera agertu-
ko da San Lutxanin, jaietako mas-
kota arrantzalea. Barikuan, paila-

zoak, txorizo-jana eta mus-txapelketa 
izango dira; eta bertoko musika-taldeak 
igoko dira oholtzara. Zapatuan eta do-
mekan, sabela betetzeko zein dantzan 
jarduteko aukera gehiago izango dira. 

Lutxanako jaiak, 
aste-akabu honetan
bariku honetan hasi eta 
domekara arte, Erandioko 
Lutxana auzoan jaiak izango 
dira. Ohi legez, txupinagaz 
abiaraziko dira festak.

Ekitaldi batzuk
Irailak 15, barikua
19:30 Txupina eta San Lutxaninen agertzea.
22:00 bertoko musika-taldeen kontzertua: 
bajo Axpe eta Ectopasmas.

Irailak 16, zapatua
12:00 Olgetan Jolas, familien arteko jokoak.
12:00 Tortilla-txapelketa.
15:00 Herri-bazkaria.

Irailak 17, domeka
10:00 III. Indaba-txapelketa.
15:00 Herri-bazkaria.
18:00-20:00 Xaiborren musika-emanaldia.



  52017ko irailak 14 | irailak 20

Leioa

Hiru lehiaketetatik gazteena 
da Leioako Pop-rock Lehia-
ketaren berri emango duen 
kartela aukeratzeko sari-

keta. Lehiaketa hori bederatzigarren 
urtez martxan ipini dute Aterpe Gaz-
teguneak, Kultur Leioak eta Leioako 
Udalak. Lanak urriaren 20ra arte aur-
keztu ahal izango dira Aterpen, Alda-
pabarrena kaleko 2. zenbakian. Bertan 
parte har dezakete 14 eta 35 urte bitar-
teko pertsonek.

Epaimahaiak bost kartel aukera-
tuko ditu, finalistak, azaroaren 6an; 
ikusleek euren botoak emateko au-
kera izango dute data horretatik au-
rrera, azaroaren 19ra arte. Jendeak 
gogokoen dituen hiru kartelei botoa 

eman ahal izango die (3 puntu, 2 eta 
1), Kultur Leioako webgunearen bitar-
tez. Epaimahaiaren eta ikusleen boto 
gehien jaso duena izango da kartel ira-
bazlea. Sari-banaketa azaroaren 24an 
izango da, Kultur Leioan; lehiaketak 
600 euroko sari bakarra izango du.

beste lehiaketa biak
Modu berean, argazki-lehiaketaren 
31. edizioan lanak aurkezteko epea 
zabalik du Kultur Leioak. Gura duten 
pertsonek parte har dezakete sariketa 
horretan, «betiere, ezarritako moda-
litateen barruan». Hiru kategoria eta 
bost sari egongo dira, denera. Irudiak 
urriaren 23ra arte aurkez daitezke.

Azkenik, film-laburren lehiake-
tan parte hartzeko eta DVDa emateko 
epea urriaren 16an amaituko da. Ho-
rretan emango dituzte sari handienak: 
mila euro jasoko dituzte euskarazko 
eta gaztelaniazko lanik onenek. 

info+: Hiruka.eus/Leioa / kulturleioa.com

Lehiaketak, 
leioaztarrentzat
Udal-erakundeek urrian 
hiru lehiaketa antolatuko 
dituzte: argazkiena, film 
laburrena eta kartelena.

Azaroaren 24an emango dituzte argazkilaritza-lehiaketaren sariak. © LEIOAKO UdALA Pasa den irailaren 1ean hasi 
ziren Ondizko festak, suziria 
botatzean. Ordutik hona, jaie-
tako ekimen zaparradaren ba-

rruan, Ondizko emakumezkoen X. eta 
Bizkaiko 57. aurresku-txapelketak jo-
katu zituzten, domekan. Emakumez-
koetan, Haizea Hormaetxea leioazta-
rrak lortu zuen garaipena, beste behin 
ere; hala, leioaztar onenaren saria 
ere bereganatu zuen. Emakumezkoen 
gazte-mailan, saria Zuriñe Sánchezen-
tzat izan zen. Gizonezkoetan, ostera, 
sari nagusia Diego Durán barakalda-
rrarentzat izan zen. Gaizka Sánchez 

leioaztarrak jaso zuen bertako dan-
tzariarentzako saria. Azkenik, Josu 
Marcos leioaztarrak lortu zuen mu-
til gazterik onena izatea. Baina festak 
ez ziren aurreko domekan amaitu, eta 
domekan izango da ohiko errepikape-
na, bakailao-txapelketagaz. 

Ondizko jaien 
errepikapena, gozagai
gastronomia-lehiaketa 
eta erromeria izango dira 
osagai nagusiak, domeka 
honetan, Ondizko auzoko 
baselizaren inguruetan.

Gaztelubide Udal Bulegoa Pinueta-
ko ludotekara mugitu du Leioako 

Udalak. Erakundeak jakinarazi due-
nez, horren arrazoia da udal-bulegoan 
hainbat berrikuntza egin behar dituz-
tela, eraikina Herritarrentzako Arreta 
Zerbitzu integrala bihurtzeko.

Hori dela eta, «Jagolearen etxea» 
legez ezaguna den bulegoan eskain-
tzen zituzten udal-zerbitzuak 100 bat 
metrora dagoen Pinuetako ludote-
kan emango dituzte, Maiatzaren Bata 
kaleko 3 zenbakian, alegia. Lanak 
amaitzean, hilabete bi barru gutxi go-
rabehera, berriro zabalduko dute Gaz-
telubideko bulegoa. Bitartean, orain 
arteko harremanetarako bideak man-

tenduko dituzte. Mari Carmen Urbieta 
alkateak azaldu duenez, «Herritarren-
tzako Arreta Zerbitzuen bidez bilatzen 
dena da arreta eskaintzea, pertsonen 
arteko erakusmahai eta muga barik, 
harreman hurbilago bategaz...». Hala, 
udaletxean legez, Gaztelubiden egin 
ahal izango dira udal-sail denen ku-
deaketak, obrak amaitu ostean. Leiha-
tilaz leihatila ibili beharrean, eta uda-
letxeraino igo barik, herritarrek bertan 
egin ahal izango dituzte espediente 
bati dagozkion izapideak. «Denbo-
ra aurreztuko du eta izapideak asko 
erraztuko ditu. Hori herritarrek esker-
tzen dute», adierazi du Urbietak. 

info+: sac02@leioa.net / 944 646 722

Gaztelubideko udal-bulegoa 
lekuz aldatu dute, lanengatik

Egitaraua
Irailak 17, domeka
08:00 Txapelketa gastronomikoa: 
bakailaoa bizkaitar erara prestatzeko 
lur-sailen zozketa.
10:00 Txistularien kalejira.
14:30 Txapelketa gastronomikoa: 
bakailao-kazolak aurkezteko epea itxiko 
dute.
16:00 Igel-toka eta kuartan-txapelketa.
18:00 Erromeria Alaiki taldeagaz.
ondoren, sari-banaketa.
22:00 Jaien amaiera.

Sopela

Berangon ere erabakitzeko esku-
bidearen aldeko herri-galdeketa 
egingo dute, datorren azaroaren 

5ean. Hala jakinarazi du bertoko Gure 
Esku Dago taldeak, auzokideen 718 si-
nadura batu ostean, hau da, udal-e-
rroldaren % 12,7. Modu horretan, lau 
kontsulta egingo dituzte Uribe Kostan 

azaroaren 5ean: Berangon, Erandion, 
Getxon eta Leioan. Euskal Herri subi-
ranoa gura ote duten galdetuko zaie 
Berangoko auzokideei egun horretan, 
Gure Esku Dagok antolatutako kan-
painaren barruan. Horretarako, botoa 
emateko hainbat gune egongo direla 
aurreikusi dute antolatzaileek. 

Herri-galdeketa egiteko 
sinadurak batu ditu GEDk

Udako oporren ostean, denboral-
di berriko udal-ikastaroen eskain-

tza martxan ipiniko dute Berangon. 18 
urtetik gorakoei zuzendutako ikasta-
roei dagokienez, altzarien berriztapena 
eta tai jia egongo dira aukeran, goizez 
eta arrastiz eskainiko dituzte. Gainera, 
areto-dantza eta eskulanen bina mai-
la eskainiko dituzte; euskal dantzak, 
ingelesa, zur-lanketa, margolaritza eta 
euskara ere aukeran daude. Ostera, 
umeentzako ikastaroak askotarikoak 
izango dira: eskalada, ingelesa eta 
dantza modernoaren lau maila, adina-
ren araberakoak (2012-2013, 2008-2011, 
2004-2007 eta 2000-2001); txikienentza-
ko aukera eta margolaritzako ikasta-
roak ingelesez izango dira. Ikastaroak 
Santa Anako kultur etxean egingo dira. 
Berangon erroldatutako pertsonentza-
ko ikastaroen prezioak 20 euro eta 120 
euro bitartekoak dira. Erroldatuta ez 
daudenentzat, berriz, ordaindu beha-
rreko zenbatekoa handiagoa da. 

info+: hiruka.eus/berango

Askotariko ikastaroak 
eskainiko dituzte 
ikasturte honetan

berango

Olabideko industrialdean bi-
de-segurtasunari behin be-
tiko bultzada eman gura dio 
Sopelako Udalak. Hala, Go-

bernu-taldeak hainbat ekintza garatu-
ko ditu, «isurpen kutsatzaileak murriz-
teko eta oinezkoen, txirrindularien eta 
automobilen arteko bizikidetza hobe-

tzeko asmoz». Gainera, bide berri ho-
rregaz, «Leioa-Getxo eta Plentzia-Gor-
liz-Sopela guneetatik» errepiderako 
sarrera hobetuko dela jakinarazi dute 
udal-arduradunek. Modu beran, indus-
trialdean kokatuko diren enpresentzat 
sarrera «hobezina» eskaintzen lagun-
duko duela adierazi dute, eta trafiko-
fluxua hobetuko duela laster zabal-
duko den Berangoko merkatalgunera 
joateko; eta, Sopela eta Urduliz lotzen 
dituen errepideagaz elkartuko da, ospi-
talera sarrera eskainiz, besteak beste. 

info+: hiruka.eus/sopela

Segurtasuna bermatu 
gura dute Olabiden

Prozesu parte-hartzailean 
jasotako eskaerei erantzuten 
dieten neurri espezifikoak 
hartuko ditu Udalak. 

Neurri horiekaz, Olabide Sopela eta Urduliz lotzen dituen errepideagaz elkartuko da. 

Agility EDU-CAN zirkuitua duen 
txakurrentzako parkea egin du 

Udalak, Sipiri kalean, udaletxearen 
atzeko aldean. Proiektu aitzindaria da 
Uribe Kostan, bertoko arduradunek 
azpimarratu dutenez. Erakunde publi-
koak 16.300 euro inguru bideratu ditu  
horretara, eta udalerrian erroldatuta-
ko 2.936 txakurren beharrei erantzuna 
ematea du helburu. 

Txakurrentzako 
parkea egin dute 
Sipiri kalean

Hasiko den ikasturtean Kurtzio 
kultur etxean egingo diren ikas-

taroetan izena emateko epea zabal-
du du Udalak, hilaren 22ra arte. Hala, 
adin eta gustu guztiei zuzendutako 
ikastaroen eskaintza zabala izango 
dute aukeran herritarrek, berbarako 
antzerkia, umeentzako pintura, tan-
goa, argazkigintza eta irudien edizioa. 
Izen-emate ordenaren arabera eslei-
tuko dituzte lekuak, betiere Sopelan 
erroldatuak lehenetsiz. Ikasleei telefo-
noz jakinaraziko diete taldea sortu den 
eta leku bat egokitu zaien ala ez. 

info+: www.sopelaudala.org

Kurtzio kultur etxeko 
ikastaroetan izena 
eman daiteke 

Akabau dira oporrak! Edo 
hasi dira oporrak! Edo 
oraindino oporretan! 
Irailean, batetik edo bes-

tetik, sarri entzungo doguz esaldi 
horreek. Nire kasuan, lehenengoa 
esan behar dot, baina, halanda 
bere, ez dot betilun esango.  

Umetan, abuztuaren azke-
nengo hamabostaldia ernegetan 
emoten neban, telebisinoan, pos-
tontzian, dendetan, eta abarretan 
eskolara itzultzea horrek itoten 
nindualako. Hori zala eta, iraila 
ez neban gozatzen, eta hile oso 
gogorra izaten zan. 

Orain dala urte batzuetatik 
hona, ostera, iraila beste era bate-
ra biziten ikasi dot, oporren aka-
bua eta egunerokoaren hasikerea 
martxa onean buztartzen ikasi 
dot. Batez bere, konturatu nazela-
ko hile polita eta probetxugarria 
bere badala; eta, eguraldia lagun 
badago, baita urria bere! 

Kontuan eduki irail eta urrian, 
oraindino, arrastiko eguzki-or-
duak (edo argi-orduak, eguna ze-
lan datorren) nahikotxu aprobe-
txau geinkezala. Ganera, inguru 
ederra daukagu, beharretik kan-
po bueltatxu osasungarria emo-
teko, aire freskoa hartzeko eta bu-
rua hutsituteko. Udan lagunakaz  
ezin egin izan doguzan topaketak 
bere adostu geinkez sasoi hone-
tan; lasai bazkaldu edo afaldu te-
rrazatxu batean, tertulia atsegina 
daukagula. Zemenditik aurrera 
etorriko da ordu-aldaketea, eta, 
horregaz batera, etxetik urteteko 
nagikeria. 

Uda osteko jaiak bere ezin 
geinkez ahaztu: santakurtzeak 
mesedetakoak, sanmigelak, san-
faustoak, etab. Gorputza jantzan 
ipinteko aukerarik badago han 
edo hemen! Dana dala, lehena-
go edo beluago, onartu beharko 
dogu udea joango jakula, eta uda-
goienari aurre egin beharko deu-
tsagula. Ondo dator bizimodua 
apur bat ordenatea eta partikerak 
beteten hastea, esaera zaharrak 
dinoana egia borobila da eta: nahi 
bada jan, egin behar da lan! 

Egunerokoan, 
atara deiogun 
etekina irailari

JanIRE 
EnZUnZa Landa
Filologoa eta irakaslea

Branka

Hasiera euritsua izan arren, 
jaien bigarren aste-akabuari 
gogotsu helduko diote urdu-
liztarrek. Barikuan, hilaren 

15ean, neska-mutilentzako eskubaloi- 
partidak egingo dituzte Elortza eskola-
ko patioan, 16:00etatik aurrera. Ordu bi 
beranduago, IX. Skate Xpression saioa 
egongo da Goietas skate-pistan; euria 
izanez gero, beste egun batean egingo 
dute. 19:30ean pala-partidak jokatuko 
dira Iparralde kiroldegian; eta gauean, 
Outsiders eta Porco Bravo taldeen kon-
tzertuek alaituko dute jaia, 23:00etatik 
aurrera. Zapatuan, berriz, herri-mar-
txagaz hasiko dute eguna, 09:00etatik 
aurrera. Ostean, kalejira eta umeentza-

ko parkea egongo dira; Iratxo Gorria 
dantza-taldearen emanaldia 12:30ean,  
izango da, udaletxeko plazan. Eguer-
dian, Gure Esku Dagok antolatutako 
herri-bazkaria egingo dute Iparralde 
kiroldegian, eta, arrastian, askotariko 

kirol-saioak egingo dituzte, berbara-
ko auto-slaloma, esku-pilotako parti-
dak eta kick-boxingeko erakustaldia. 
Gauean, Diana Lagarto, Madchicken 
eta Trikizio taldeen kontzertuak egon-
go dira, txosnagunean. 

Urduliz

Lemoizko Kultur Etxeak ikastaro es-
kaintza zabala egingo du ikasturte 

honetan. Denera, 14 aukera daude au-
zotarren gozamenerako. Aurten, gai-
nera, euskarazkoen eskaintza area-
gotu egin dute: ikastaro denetatik lau 
euskaraz egin ahal izango dira, hona-
ko hauek: umeentzako zumba, balleta, 
zirkua (daborduko, hasita) eta gimna-
sia abdominal hipopresiboa. Gaztele-
razkoak dira kontuleku, joskintza, dan-
tza kreatiboa, pintura, nagusientzako 
dantza, batukada, sabel-dantza, tai jia, 
zumba eta pilates. Izen-ematea hilaren 
27ra arte zabalik egongo da. 

Hilaren 27ra arte 
izena eman daiteke 
kultur ikastaroetan

Gorliz Lemoiz

Hastear dago 2017-2018 ikastur-
tea eta, urtero legez, askotariko 
ikastaroak antolatu ditu Gorliz-

ko Udalak. Kultur eta kirol-tailer ho-
rietan parte hartu gura dutenek aldez 
aurretik izena eman beharko dute, hi-
laren 15a baino lehen. Horretarako, ins-
kripzio orria betetzea beharrezkoa da; 
kultur etxean (Krutzeta kalea, 5) egin 
daiteke, edo faxez bidal daiteke (946 
774 005), edo posta elektronikoz. Ikas-
taroak nagusien eta umeen edo gazteen 
artean banatuta egongo dira. Epearen 
barruan izena ematen dutenen kopu-
rua eskaintzen duten leku-kopurua 

baino handiagoa bada, lehentasuna 
izango dute Gorlizen erroldatutakoek. 
Gorlizen, Lemoizen edo Plentzian 
erroldatuta daudenek, gainera, des-
kontua izango dute ikastaroen pre-
zioan. Kobrantzak hiruhilekoan behin 
izango dira, helbideratutako ordai-
nagiri baten bidez. Familia ugariek % 
15eko deskontua izango dute; gazte-
txartela dutenek eta 65 urtetik gorako 
gorliztarrek, % 10ekoa; Gorlizen errol-
datutako 15 eta 25 urte bitartekoek zein 
lanbakoek, % 50ekoa; ez gaitasuneko 
pentsiodunek, % 10ekoa. 

harremanetarako: gorliz@gorliz.net

Kultur eta kirol-ikastaroetan 
izena emateko epea, zabalik

Bigarrenaren txanda!
Irailaren 7an hasi ziren 
jaiak; hala ere, aste-akabu 
honetan ere gozatzeko 
aukera egongo da herrian.

Egitarau osoa: hiruka.eus/urduliz

badu hitz honek, zorione-
ko tradizioak, hainbat 
eta hainbat soslai. Zer 
datorkigu gogora entzu-

ten dugunean: «Hori oooso tradi-
zionala da»? Batzuk botako ditut: 
kontserbadorea, jatorra, karka, 
herri-zalea, aldagaitza, kalimo-
txoari fidela... Hitz guztiek, be-
reziki barra-barra erabiltzen di-
renek, badute adiera bat baino 
gehiago, jakina, baina ematen 
du tradizio hitzaren esanahiak 
ere tradizioa galdu duela...

Gauza bat dago argi: tradi-
zioak, gehienetan, ibilbide la-
burra duela: zerbait tradiziona-
la dela esaten dugunean ez dela 
gehienetan gure sustraietan aski 
barneratzen. Horrela, betikotzat 
dauzkagun txapela, Olentzero, 
Zeledon, trikitia... berri sama-
rrak dira —batzuk atzo goize-
koak, Mari Jaia edo lehen aipa-
tu Zeledon bezala—, behintzat in 
situ hain antzinatik bizi izan den 
Euskal Herria bezalako herri ba-
tentzat. 

Tradizioaren antzinatasuna 
bezain alderdi konplexua da ha-
ren purutasuna ere, haren kutsa-
gabetasuna. Horretan, halaber, 
behin eta berriz ikusten dugu 
euskal ohitura guztien erroan 
izaten dela edo beste etnia ba-
tzuekin konpartituriko zerbait 
(txapela, pilota, sagardoaren 
kultura...) edota kanpotik eka-
rririko tradizio bat, geroago gu-
rean errotu eta bereziki indartu 
dena (eskusoinua, jota, fandan-
goa...). Arlo batzuetan, kantuan 
eta dantzan bezala, bietarikoak 
izan daitezke. 

Ondorioz, zahartasuna zein 
purutasuna oso erlatiboak dira 
eta ez lizkigukete gure egiten 
ditugun tradizioak bazterrarazi 
behar. 

Euskal Herriak tradizionala-
ren ospea badu ere, sakon-sa-
konean gauza bakarra litzateke 
geure-geurea, inondik ekarri ba-
koa. Hemen idatzitakoa ulertze-
ko gai denak badaki zein den al-
txor hori. 

Tradizio berriak 
eta tradizio 
zaharrak

JokIn 
dE PEdRo
Idazlea

Tradizioa

Hasi ikasturtea  
aisialditik  

onura lortuz

Hurrengo orrietan eskualdeko hainbat akademia, 
hizkuntza-eskola eta aisialdiko eskaintza zabala duzu; 
euskaltegiak, trebakuntza-ikastaroak...
aurten, zuk zer egingo duzu?



  Ikasturte berrirako eskaintza



Querido Tango proiektua sortu 
zuten Borjak Alkalde eta Ch-
ristinak Gomez 2016an. Euren 
eskolan Tango Argentinarra 

irakasten dute; diotenez, «sentimen-
du, konexio eta besarkada den dantza 
da, den-dena du; probatuz gero, ziu-
rrenik katigatuta lotuko zara».

Christinak eta Borjak eskolak ema-
tea maite dute, tangoaren edertasuna 
helaraztea euren ikasleei, eurek beste 
goza dezaten dantza honetaz.

Eskolan beste dantza mota batzuk 
ere irakasten dituzte, «Urduliz ingu-
ruan ez dagoelako dantza-jardueren 
eskaintza handirik», hori dela eta eu-
ren eskolan hurrengo jarduera hauek 
ere egin daitezke: zumba, pilates, ari-
keta hipopresiboak, Karibeko Errit-

moak, dantza garaikidea, capoeira, se-
villanak, eta abar. Gainera, eskaintza 
zabaltzeko asmoa dute, «beti ere ira-
kasle onak bilatuz». 

Dantzak jarduera eta osasuna ho-
betzen ditu; «alde psikologikoa zein 
fisiologikoa lantzen ditu (geure bu-
rua ezagutzea, barru eta kanpo)», dio-
te Querido Tangokoek, «eta edonork 
egin dezake, txikienek edo nagusie-
nek». 

Argi dute: «Ez zaitez etxean lotu... 
Anima zaitez, harremanetan ipini gu-
gaz eta esaguzu zein jarduera egin 
gura duzun; zatoz eta probatu, zure 
lehenengo eskola doan izango duzu 
eta! Gura duzun jarduera ez badugu, 
eskaintzeko ahalegina egingo dugu; 
zure zain gaude!».

Aurten zergatik ez? Urteak 
pasa eta beti aitzakiaren bat 
hizkuntzak ikasteko? Hobe 
berandu, inoiz ez baino! 

Aim High Languages zentroa Urdu-
lizen dago, eta adituak dira hizkuntz 
formakuntzan. Aurten ingelesa, fran-
tsesa eta euskara talde txikietan ikas-
teko aukera eskaintzen dute. Nahi 
izanez gero, banakako klaseak ere ba-
dituzte, ume, nerabe zein helduentzat. 

Bertoko lan-taldearen helburu na-
gusia txikiei hizkuntza era dinami-
koan irakastea da, gehienbat jokoen 
bitartez eta ia ohartu gabe; argi diote-
nez, «dibertitzea da gure goiburua!»

Nerabeen eta helduen artean hiz-
kuntzarekiko irrika sustatzea da euren 
xede nagusi. Konfiantza eza lantzeko 

aukera eskaintzen dute, mintzamena 
eguneroko egoeretan oinarrituz. Hala-
ber, azterketa ofizialak prestatzeko tal-
deak ere aukeran egongo dira.

Izena emateko epea maiatzetik 
zabalik izaten dute: «zure lekua gor-
detzeko gurekin harremanetan jarri. 
Denborari probetxua atera egiozu, az-
ken lekua zuretzat izan daiteke!». 

Helbidea:
Mendiondo auzoa,45
Urduliz

telefonoa: 
633 346 456

E-maila: 
escueladebaile 
queridotango 
@gmail.com

Webgunea:
EscuelaDeBaile 
QueridoTango. 
wordpress.com

Querido tango eskola pasa den urtetik zabalik dago 
Urdulizen, eta bertan Tango Argentinarra  eta beste 
hainbat dantza-jarduera eskaintzen dituzte. 

Querido Tango dantza-eskola

Tangoa eta...
aim High Languages hizkuntz heziketako zentroa 
Urdulizen dago eta hiru urtetik aurrerako umeei, 
gazteei, nagusiei eta enpresei begirako eskaintza du.

Hizkuntzak ikasteko aukera Sentimenduak dantzan
Mugak gaindituz

Aim High Languages hizkuntz eskola 

Helbidea:
Aita Gotzon, 34 
Urduliz

telefonoa: 
946 029 575

E-maila: 
aimhighlanguages 
@gmail.com

Webgunea:
www.
aimhighlanguages 
.com

Zer eskaintzen da:
• Hiru urtetatik aurrerako ume,  
gazte eta nagusientzako Ikastaroak.
• Azterketa ofizialen  
prestakuntza (HEO).
• Hiru hilabeteko ikastaro  
trinkoak, goizez.
• «One To One» klaseak.
• Enpresentzako ikastaroak.

2017ko iraila     



Algortatik Galeara joateko bi-
dean, Borobia plazaren au-
rretik eskumara eginez gero, 
«Soinu Musika Eskola» mar-

katzen duen karteltxoa ikusiko dugu.  
Horkoa leku magikoa da, argiz eta 
bibrazio onez betea. Seguru asko, es-
kola kudeatzen duten pertsona biak 
sutsuak, ausartak, baikorrak eta gogo-
tsuak direlako, musika-ezagutza ira-
kasteko eta zabaltzeko bada.

Soinu Musika Eskola 1988an zabal-
du eta homologatu zuten; horrela lor-
tu zuten ikasleek epaimahai arrotz ba-
ten aurrean azterketa egiteko trantze 
latza pasatu behar ez izatea. Zentroko 
arduradunek diotenez, «urte batzuk 
geroago konturatu ginen jendeak mu-
sikara hurbiltzeko zerabilen modua 

aldatu egin dela. Gaur egun, musikaz 
gozatzea bilatzen da», azaldu dute, 
«ikasteko sufritu barik». Ikasleek «go-
goko duten kanta ezagunen bat jotze-
ko musika-tresna» gura dute.

Halere, aitortzen dutenez, «gaur 
egungo musika, aurretik izan ziren 
maisu handiei zor diegu. Horregatik, 
Chopin, Bach, Beethoven edo Bartók 
bezalako egileen obrak lantzeari ez 
diogu inoiz utziko; The Beatles, The 
Rolling Stones edo gaur egungo egi-
leen lanez gozatzeagaz batera». Soinu 
eskolaren ezaugarri nagusiak konfian-
tza eta gertutasuna dira: «ikasleek, 
umeek, baita helduek ere, eguneroko 
bizitzan izan ditzaketen egoera ezber-
dinak kontuan hartzen ditugu. Ikasle 
bakoitza berezia da guretzat». 

soinu Musika Eskolak 29 urteko eskarmentua dauka 
musikaz gozarazten. Zazpi gelatan, musikarekiko grina 
transmititzen dute, gura den instrumentuan.

Zure musika-eskola, Algortan
Musika denontzat 

Soinu Musika-eskola 

Helbidea:
Telletxe, 34   
Algorta - 48993

telefonoak: 
944 607 955 
688 630 146

Webgunea:
soinumusikaeskola. 
com

  Ikasturte berrirako eskaintza



Helbidea:
Zabalbide, 26 
48006 -  Bilbo

telefonoa: 
944 320 445

E-maila: 
urtxintxa@
urtxintxaeskola.
eus

Webgunea:
www.
urtxintxaeskola.
eus

Bizkaiko Urtxintxa Eskolan 
ikasturte berrirako ikasta-
roak antolatu ditugu 2017-
2018 ikasturtearen ateak 

zabaltzarekin batera. 30 urte baino 
gehiago daramatzagu lan honetan 
eta, aurten ere, bide beretik gatoz. Fe-
minismoan, Haurren Parte Hartzean, 
Aniztasun Funtzionalean, Kulturarte-
kotasunean, Euskaran, Aisialdiko Be-
girale eta Zuzendari lanetan... treba-
tzeko aukera eskaintzen dugu.

Ikastaro luzeak zein laburrak es-
kaintzen ditugu Getxon, Bilbon, Gas-
teizen, Donostian eta beste hainbat 
herritan. Ikastaroetako batzuk eskain-
tzen urteak daramatzagu, edukiak 
oso finkatuak eta eguneratuak ditu-
gu. Horren adibide dira feminismoa-

rekin lotutako ikastaroak, Begirale 
zein Zuzendari ikastaroak edo Anizta-
sun Funtzionala eta Inklusioa ikasta-
roak. Beste ikastaro batzuek izandako 
oihartzuna lekuko, aurten ere eskai-
niko ditugu, hala nola Haurren Parte 
Hartzea, Aniztasun Funtzionala eta 
Sexualitatea edo Kontsumo Ardura-
tsua ikastaroak. 

Horiez gainera, hainbat ikasta-
ro labur ere baditugu aukeran, zeinu 
hizkuntzarekin, feminismoarekin edo 
euskararekin lotura dutenak. 

Ezin aipatu gabe utzi, metodologia 
parte-hartzailea, haus nartzailea eta 
kritikoa erabiliz egiten dugula gure 
trebakuntza. Izan ere, hizlari arituak, 
koordinatzaile konprometituak eta 
ikasle aktiboak ditugu altxor. 

bizkaiko Urtxintxa Eskolan 30 urte baino gehiago 
daroatzagu aisialdia balioetan janzten. bide horretan, 
kalitatezko trebakuntza eskaintzen dugu garapen tresnatzat.

Astialdi hezitzailea, helmuga

bizkaiko Urtxintxa Eskola

Hamaika ikastaro 

2017ko iraila     



  Ikasturte berrirako eskaintza



Familia plan berria: zure alabaren ala semearen 
betaurrekoak, doan!

Zure semeak ala alabak be-
giak ixten ditu telebista ikus-
ten dagoenean etxean edo 
arbelari begiratzean esko-

lan? Begietan azkura duela edo sarri 
igurzten dituela antzeman diozu, or-
denagailuaren aurrean edo etxeko la-
nak egiten tarte bat daroanean? Libu-
rua lartxo hurbiltzen du irakurtzeko?

Horiek denak sintomak izan dai-
tezke, zure alabak ala semeak ikus-
men-arazoren izan dezakeela adieraz 
dezakete. Etxeko txikien ikusmena 

sarri aztertzea beharrezkoa den pre-
bentziozko neurri bat da, begiak zain-
tzeko eta ikaskuntzan zailtasunik ez 
edukitzeko; jakina baita ikusmen 
kaskarrak eragiten duela hiru eskola-
porrotetatik bat. Ez geroko utzi!

Ikasturte hasiera honetan batez 
ere, gastuek nabarmen egin ohi dute 
gora (liburuak, eskolako materiala, 
arropa, eta abarrak); batzuetan, ho-
riek eraginda, gure seme-alabak opti-
kariarengana eramatea atzerarazten 
dugu. Hori dela eta, egitekoa erraz-

tuz, General Opticak Familientzako 
Plana sortu du. Plana beren-beregi 
umeak dituzten familiei begirakoa 
da; zureak erostean, zure alabaren 
ala semearen betaurrekoak doan lor-
tuko dituzu.

Eskatu hitzordua hurbilen du-
zuen General Opticaren zentro ba-
tean, eta ikusmen-azterketa egingo 
dizuegu, konpromiso barik. Horre-
tan, gabeziaren bat antzemanez gero, 
konponbide erraz bat eskainiko di-
zuegu: familiako kide nagusi batek 

betaurreko batzuk erosiz gero, doan 
izango dira adin gabekoarenak: ume-
txoa, umea edo nerabea izan, bere 
betaurrekoak doakoak izango dira, 
eta forma eta kolore askotarikoen ar-
tean aukeratu ahal izango dituzte. 

Horrez gainera, zuen lasaitasuna 
helburu, zure betaurrekoek bi urteko 
apurtze-aseguru osoa izango dute; 
eta txikienei dagokienez, euren be-
taurrekoen kristalak aldatu ahal iza-
teko bermea, lehenengo urtean gra-
duazioa aldatuko balitz.

Ikusmenaren osasunean aitzindari den General Opticak beren-beregi familiei begirako plan bat eskaintzen du.

Berbetan

«Demografiari dagokionez, 
oso demokratikoak diren 
ikusleak dauzka Getxophotok»
Monica Allende bilbotarra da 2017ko Getxophoto jaialdiko komisarioa; lan hori egingo du 
beste bi urtez. Londreseko Unibertsitatean zientzia politikoak ikasi zituen Allendek; han bizi 
da eta han lan egiten du. Editore grafikoa, komisarioa eta kultur ekoizlea da. Getxophotori 
dagokionez, globalizazioaren ondorioak aukeratu ditu berbabidetzat aurton.

Ezustea hartu zenuen Getxophoto jaialdiko komi-
sarioa izatea proposatu zizutenean?
Getxophotoren aurreko edizio batean, Itxialdian par-
te hartu nuen; beste batean, berriz, ikastaroa eman 
nuen. Beraz, jaialdia antolatzen duen Begihandi el-
karteko kideekin elkarlanean jardun izan dut lehena-
go ere. Gainera, ondo ezagutzen ditut Getxophoton 
komisario izandako Christian Caujolle-ren ibilbide 
artistikoa eta jaialdiaren beraren kalitatea. Propo-
samena egin zidatenean, pribilegiotzat hartu nuen; 
izan ere, ideiak eta proiektuak askatasun osoz gara-
tzeko bitartekoak izatea desiragarria da edozein sor-
tzailerentzat; eta hori eskaintzen dizu Getxophoto 
jaialdiak. Besteak beste, nire buruhausteetako bat 
zen gure proiektuen ikusleekiko komunikazio zuzena 
zelan gauzatu; horretan sakontzeko aukera izan dut.

Londresetik Bilbora itzultzeko aukera eman dizu 
Getxophoto jaialdiak, ezta?
Bai. Alor pertsonalaren aldetik, une berezian egin zi-
daten Getxophotoko komisario izateko proposame-
na: hain justu, 30 urte ziren Bilbotik Londresera joan 
nintzenetik. Horrek ez du esan nahi urte horietan guz-
tietan Euskal Herrira etorri ez naizenik; senideei eta 
lagunei bisita egin diet, noizean behin. Baina, alor 
profesionalean, proiektu txiki gutxi batzuk baino ez 
ditut egin berton etxean. Nire ogibideari dagokionez, 
sorterrira itzuli naizela ematen du. Bilbon jaio eta hazi 
arren, Britainia Handian lan egin izan dut urte haue-
tan guztietan; eta han hazi naiz alor profesionalari 

dagokionez. Esan daiteke, orain dela hiru hamarkada 
atzean utzi nuen lekua berriro ezagutzen nabilela, Ge-
txophotoren eta argazkilaritzaren bitartez. 

Zeintzuk dira argazkilaritza-jaialdi bateko komisa-
rioaren betebeharrak?
Lan zehatz batzuk izan ohi ditu argazkilaritza-jaialdi 
bateko komisarioak. Hala ere, Getxophoton, horiek 
eta beste batzuk ere egiten jardun dut; elkarlanean 
ibili gara denok, batak besteari laguntzen eta, teo-
rian, ez zegozkigun beste lan batzuk egiten. Atsegin 

handiz hartu ditut betebehar horiek guztiak. Komi-
sario baten betebeharrei dagokienez, bera izaten da 
jaialdiko gaia mahaigaineratzen duena. Behin ideia 
hori oinarritzat hartuta, horrekin bat egin dezaketen 
lanak topatzen ahalegintzen da lantaldeko kide hori; 
lanak ezin dira bakarka eta bereizita hartu; lanak el-
karri lotzea, harilkatzea beharrezkoa da, gai nagusia 
kontuan hartuz, zentzua izan dezaten. 

Trantsizioak da Getxophotoren aurtengo goiburua, 
eta datozen hiru urteetakoa ere bai.
Ohi den legez, komisario izateko aukeratzen dutenak 
hiru urtean lan egiten du Getxophoton; eta gaia ere 
berbera izaten da hiru urte horietan. Hala ere, horrek 
ez du esan nahi gaiak ikuspuntu bera duenik urte 
batetik bestera. Aurtengo Getxophoton ikusi ahal 
izango diren lanen ardatzak dira klima-aldaketaren 
inpaktua zein hazkunde global oso bizkorraren eta 
gehiegizko kontsumismoaren eraginak. Trilogia mo-
duan aurkeztu ditugu eta kezka komun bati helduz, 
hau da, etorkizun hurbilaren kezkari. 2017ko Tran-
tsizioakek askotariko diziplinetako narratiben alde 
egiten duten mundu osoko irudi-kontatzaileen lana 
erakutsiko du. Bestalde, egoera edo baldintza batetik 
bestera aldatzeko prozesu edo aldi moduan ulertuz 
gero, Trantsizioak gaiak hizketaldi askoren hasiera 
izan nahi du, gizarte- eta partaidetza-hizketaldi za-
balago baten barruan, guztiok garelako kanpoan gel-
ditu ezin garen kontakizun bateko protagonistak. 

Eta hurrengo urte bietan zein ikuspuntutik helduko 
diozu Trantsizioak gaiari?
Aurten, gaia modu orokor batean jorratzea interesga-
rria iruditzen zitzaidan; globalizazioaren ondoko ga-
raiaz hitz egiten dut. Kontuak hala, existentzia glo-
balizatu batek eragindako ondorioak kontuan izan 
ditut aurten. Getxophotoren hurrengo edizioari da-
gokionez, gizarte-kontratuaren birplanteaketa tribua 
izango dugu berbabide. Azkenik, 2019an, Homo Sa-

 Hazkunde globala, 
gehiegizko kontsumismoa eta 

klima-aldaketa dira aurten ikus 
daitezkeen lanen ardatzak  

TESTUA: kEPa UgaRtE MaRtIaREna / ARGAZKIA: HodEI toRREs



Jarduerak
Photowalk
Irailak 22, barikua
19:00 Metro bilbaoren San Mameseko geltokian, Luis 
briñas kaleko sarreraren kanpoko aldean.  
Prezioa: 5 euro. Izena ematea beharrezkoa da.

Gaueko ibilbideak
Irailak 29, barikua 
20:30 Informazio-puntuan, Algortako Amezti kaleko 4. 
zenbakian. Euskaraz. Prezioa: 3 euro. Ezinbestekoa da 
esku-argia eroatea.  Izena ematea beharrezkoa da.

Ibili, bisita gidatuak
Irailak 30 eta urriak 1
11:30 Informazio-puntuan, Algortako Amezti kaleko 
4. zenbakian. Euskaraz. Prezioa: 3 euro. Izena ematea 
beharrezkoa da.

Edontzi-azpikoen ibilbidea
Urriaren 1era arte
algorta: Jolas Aurre, Maggie’s Farm, Sustrai, Alkartetxea, 
bodeguilla caza, baster, Etxetxu berria eta The Piper ś 
Irish Pub.
bilbo: Ambigú, bihotz, Galipó, dando La brasa (Getxo eta 
bilbo), Peso neto, Marzana, El Laterío eta Sarean.
Eskatu edalontzi-azpikoa edariagaz batera.

Pop Herri partaidetza 
erakusketa
Urriaren 1era arte
Algortako kultur etxean. Sarrera, doan.

info+: www.getxophoto.com

piensaren eta bere izatearen mutazio berezien miake-
ta egingo dugu, eraldaketa azeleratuak bizi ditugun 
aldi honetan; hau da, norbanakoa aztertuko dugu. 

Aurtengo jaialdian, salatzeko helburuz ere erabili 
gura duzue argazkilaritza, ezta?
Nire ustez, historiak eta istorioak kontatzeko balio 
duen tresna da argazkilaritza. Egia da, argazkiak 
baliagarriak izan daitezkeela aurretik bururatu ez 
zaizkizun gaiak azalerazteko ere; baita egoera bat 
salatzeko ere, dokumentalista zein den kontuan har-
tuta. Hala ere, ni beti ahalegintzen naiz gaitegi oso 
zabala mahaigaineratzen; horrela hausnarketa egi-
teko aukera ematen dudalako. Nik nire pentsamol-
dea badaukat, baina ez dut beste inorena bideratze-
ko erabiltzen; hausnarketa sustatzen saiatzen naiz. 
Aberasgarriagoa da, inoren pentsamoldea alde bate-
ra edo bestera bideratzea baino.

Argazkiez gainera, ikus-entzunezko lanak ere ikus 
daitezke Getxophoto jaialdiaren aurtengo edizioan.
Argazkilaritzaren barruan, beti jorratu nahi izan di-
tudan arloak hiru dira, nagusiki. Batetik, berrikun-
tza daukagu: kontatzeko modu berriak gogoko ditut. 
Getxophotoren aurtengo egitarauan ikus dezakezue-
nez, Elkarrizketa berriak izenburua ipini diogu Al-
gortako Torrene Aretoan ikus daitekeen erakuske-
tari; adibide argiagorik! Bestalde, kontatzeko modu 
horiek arlo digitalean sor daitezkeen arren, ez dute 
teknologian eta baliabide digitaletan oinarritu beha-

rrik. Esaterako, abiapuntua interpretazioan daukan 
Nobuko Tannawa-ren lan bat dago, horretan egune-
roko egoerak birsortzen ditu. Egoera horiek berregi-
tea da gakoa; ez begien aurrean daukazun hori irudi-
katzea bakarrik, are gehiago ere bada. 

Zein da jorratu duzuen bigarren arloa? 
Esperimentazioaren barruan, aurten lehentasuna 
eman diegu argitalpenak, hau da, objektu ukiga-
rriak, oinarritzat dauzkaten ikastaroei. Batetik, nire 
ustez, munduan dagoen artelanik berezienetako bat 

da eskuz egindako argazki-liburua. Hori dela eta, 
Yumi Goto ekarri dugu aurtengo Getxophotora; bera 
da mota horretako obrak eskuz egiten dituen artista-
rik esanguratsuenetariko bat, mundu-mailan. OSte-
ra, espektroaren beste aldean, The Photocopy Club 
etorri zaigu Getxora. Horiek fanzinea erabiltzen dute 
istorioak edo historiak kontatzeko bitartekotzat; eta, 
horrez gainera, horretarako, zuri-beltzeko fotoko-

piagailua erabiltzen dute. Ostean, orrien zatiak eba-
ki egiten dituzte, eta, gero, itsatsi egiten dituzte. Izu-
garri polita da!

Arte-areto pribatuakaz elkarlanean diharduzue? 
Elkarlana da jorratu gura nuen beste arloetako bat; 
horren barruan, Bilboko arte-areto pribatu batzue-
kin Bilbao connection ekitaldia sortu dugu; horiek 
ere bisita ditzakete Getxophotoren zaleek. Zelanbait, 
Getxoren eta Bilboren arteko elkarrizketa bat bilatu 
nahi izan dugu; gune publikoen eta komertzialen ar-
teko hizketaldia, alegia.

Getxophoto jaialdiaren zer nabarmenduko zenuke? 
Jaialdi honen gaineko kontuetatik gehien harritu 
nauena ondoko hau izan da: demografiari dagokio-
nez, oso demokratikoak diren ikusleak dauzka Ge-
txophotok. Batetik, udalerriko bertoko ikusle fide-
lak dauzka jaialdiak, herritarrek sortutako ekimena 
delako, gehienbat. Hemengo ikusleek alde hori ba-
lioesten dute, asko. Bestetik, «bisualki heziak» dau-
denengana ere heltzen dira jarduerak. Azkenik, 
nazioarte-mailan ere isla dauka festibalak. Horren 
adibide da Getxophoto osorik bisita daitekeela errea-
litate birtualeko betaurreko batzuk erabiliz, mundu-
ko edozein lekutatik, gaur egun. Jaialdiaren betiko  
ideia batean oinarritzen da: herri-mailatik, nazioar-
tera. Geografikoki, ez dago mugarik. Getxophotok ez 
du bereizketarik egiten; edozeinek parte har dezake 
jardueretan; ez «bisualki heziak» direnek bakarrik. 

 Kolektiboen edo norbanakoen 
arteko hizketaldien hasiera 

izan nahi du aurtengo jaialdiak, 
egoera aldatzeko  

Karibe, Auñamendi
Thailandia, Ankara
mentalki Instagramen
menpe bizi gara;
itzuleran, goibelen,
auto-iladara.
Iraila irauteko
hilabetea da. 

FREdI 
PaIa  
RUIZ 
bertsolari algortarra

Hitza emanda

HIRUKAk proposatutako hitz 
baten harira, ALbEko kideek 
bertso bat jarriko digute atal 
honetan, astero-astero.

Itzulera

Kultura

Irailaren 21etik 24ra bitartean egin-
go da aurten Sopela Kosta Fest jaial-
dia. Surfa, natura eta musika ardatz 

izango ditu laugarren edizioak ere, eta 
hamaika ekitaldi egongo dira aukeran, 
askotarikoak. Daborduko, doako hogei 
jarduera ingurutan izena emateko epea 
zabalik dago. Ekintza horien guztien 
bitartez, gura dutenek bertatik bertara 
ezagutu ahal izango dute surfaren kul-
tura; naturazaleek ere naturagaz eta 
itsaslabarrakaz zerikusia duten ekin-
tzetan parte hartu ahal izango dute, 
besteak beste. 

Sopelako bost surf-eskola ardura-
tuko dira kirol horretan hasi gura du-
tenei doako ikastaroak emateaz; horie-
tan parte hartzeko, 12 urte beteta izatea  
eta aldez aurretik izena ematea beha-
rrezkoak dira. Gainera, Peña Txuri Surf 
Eskolak eta Euskal Herriko Surf Fede-
razioak egokitutako surf ikastaroak 
emango dizkiete behar bereziak dituz-
ten gazteei. Modu berean, adituak di-

ren udalerriko zenbait kirolarik kayak-
surfaren modalitatea erakutsiko diete 
gura dutenei, Barinatxeko hondartzan. 
Horrez gainera, Parapente Bizkaia eta 
Airetik Parapente elkarteek hegan egi-
teko aukera eskainiko dute, udalerriko 
itsaslabarrak airetik erakutsiz. 

Doako jarduera horietakoren ba-
tean parte hartu gura dutenek aldez 
aurretik izena eman beharko dute. Ho-
rretarako, Sopela Kosta Fest jaialdiaren 
webgunera jotzea beharrezkoa da; doa-
ko ekintza guztien zerrenda ere bertan 
ikusi ahal izango da.

Sopela Kosta Fest irailaren 21ean 
hasiko da, Surf Business Meeting jardu-
naldiagaz. Horretan, ekintzaileentzat 
surfaren industriak dituen baliabideak 
eta aukerak aztertuko dira. Industria 
horretan lan bila dabiltzanei, erakun-
deei, ekintzaileei eta prestakuntza edo 
eskarmentua duten profesionalei begi-
rako ekimena izango da. 

info+: www.sopelakostafest.com

Sopela Kosta Festeko 
izen-emateak, zabalik

Artekale izango da Plentzia 
Kulturaz egitasmoren hu-
rrengo hitzordua. Hala, za-
patuan, hilaren 16an, as-

kotariko kale-antzerkiez gozatu ahal 
izango da hiribilduko zenbait lekutan. 
Lehenengo saioa eguerdian izango 
da, 12:00etan, Ontziola plazan; Trapu 
Zaharra konpainiak A cal y canto  ikus-

kizuna eskainiko du. Ostean, Femmes 
aldarrikapen-ikuskizunaren txanda 
izango da; neoaktibista sozial bilaka-
tu diren atso batzuk dira protagonis-
tak. Saioaz gozatu gura dutenek Erri-
bera kalera hurbildu beharko dute 
13:30ean. Arrastian, Eidabe konpainiak 
Sardina freskue! ikuskizuna taularatu-
ko du,  haurrentzat, Portuan bertan, 

17:00etan; antolatzaileek azaldu dute-
nez, umeek ikuskizunean parte hartze-
ko aukera izango dute, itsasoko antzi-
nako euskal kantak abestuz. Ondoren, 
20:00etan, Gorka Ganso eta Cecilia Pa-
ganinik berba gabeko Walkman umo-
re-antzezkizuna eskainiko dute, Eliza-
ko plazan. Azkenik, Demode Quartet 
taldeak musikaz alaitutako Epa! an-
tzeztuko du Ontziola plazan, 22:00eta-
tik aurrera. Saio denak kalean izango 
dira eta sarrera doakoa izango da.

Plentzia Kulturaz egitasmoaren an-
tolatzaileek azaldu dutenez, herria kul-
turaz «jantzi nahi duen» ekimena da 
hori, «jendea kulturaz blai busti eta 
gure herrian kulturaz hitz egitea nahi 
duena ere bai». Modu berean, sortzai-
leei laguntza eskaini gura die egitas-
moak, euren artea auzokideei erakus-
teko aukera eskainiz. «Gure herrian 
kulturak duen garrantzia bultzatzeko 
marka da Plentzia Kulturaz», aldarri-
katu dute. Udalak sortutako ekimena 
da Plentzia Kulturaz, eta jarduera artis-
tikoak egutegiko «lehenengo lerroan» 
ipintzeko helburuz ekingo diote bidea-
ri, herritarren inplikazioa bilatuz. Da-
borduko, Lanbro Beltza topaketa, Mi-
krofilm Short Festibala eta AgorriJazz 
jaialdia egin dituzte hiribilduan. 

kaleko antzerkien 
artekale jaialdia egingo 
dute Plentzian zapatuan, 
hilaren 16an. Egun osoko 
egitaraua prestatu dute 
antolatzaileek. 

Antzerkia, kalean!
Besteak beste, Eidabe konpainiaren Sardina freskue! ikuskizunaz gozatu ahal izango da zapatuan. © EIdAbE

Getxoko hainbat eragilek kulturen 
arteko jaia egingo dute zapatuan: 

Getxoko Munduko Arrozak, irailaren 
16an. Getxoko pertsonen, taldeen eta 
eragile sozialen arteko interrelazioa 
landu gura dute horren bidez, beste 
herrialdeetatik heldu diren lagunak 
kontuan hartuta, batez ere. Jaiaren 
egunean umeentzako jolasak, musi-
ka emanaldiak, aldarrikapen-kalejira 
eta herri-bazkaria egongo dira, besteak 
beste. Ekitaldiak Algortako San Nikolas 
eta Biotz Alai plazetan egingo dituzte. 

Getxon lehenengoz aldiz antolatu-
ko dute aurton jarduera hori; baina, 
hamar urte baino gehiagoko ibilbidea 
du hurbileko zenbait herri eta auzotan. 
2004an jaio zen Bilbo Zaharrean, San 
Frantziskon eta Zabala auzoetan; as-
kotarikotasuna eta giro ona dira jai ho-
rren arrakasta, eta edonorentzako eta 
denentzako lekua da. Jarrera bortitz, 
xenofobo, sexista edo homofoborik ez 
dituzte onartuko bertan. 

Getxoko Munduko 
Arrozak jaialdia 
egingo dute Algortan, 
lehenengo aldiz

Delorean  
eta Willis Drummond 
jaialdiko buru

Doako jarduerak
Jaialdiak doako hainbat jarduera antolatuko ditu, 
horietan parte hartzeko leku-kopurua 450 ingurukoa da. 
Parte-hartzaileek bertatik bertara ezagutu ahal izango 
dute surfaren kultura, natura eta itsaslabarrak. 

Herriko bost surf-eskola arduratuko dira doako 
hastapen-ikastaroak emateaz.

Peña Txuri Surf Eskolak eta EHSFk, gainera, 
egokitutako surf-ikastaroak emango dizkiete behar 
bereziak dituzten gazteei.

Kayak-surfeko ikastaroak ere egongo dira, doan. Gure 
hondartzetan, modalitate honetako munduko zenbait 
txapeldun ditugu; horietako batzuek irakatsiko dituzte 
itsas-kirol horren oinarriak Barinatxe hondartzan. 

Parapente Bizkaia eta Airetik Parapente elkarteek 
hegan egiteko aukera eskainiko dute; gure itsaslabarrak 
beste ikuspegi batetik ezagutu ahal izango ditugu. Horrez 
gainera, Burdin Hesira txangoak, garagardoaren festa eta 
haurrentzako hamaika tailer egongo dira.

Surf Business Meeting
Sopela Kosta Fest irailaren 21ean hasiko da Surf Business 
Meeting jardunaldiarekin. Surfaren industria lan bila 
dabiltzanei, erakundeei, ekintzaileei eta prestakuntza 
edo eskarmentua duten profesionalei begirako ekimena 
izango da hori.

Parte hartuko dutela baieztatu duten erakundeen artean 
daude honako hauek: Aspom, Frantziako nazioarteko 
enplegu-agentzia, surfean eta irristatzeko kiroletan 
berezitua; Ocean Living Lab egitasmoa aurkeztuko duen 
Euskadiko Gaia klusterra, itsas kiroletan aditua den 
Europako lehenengo laborategia eta Eurosima, Europako 
Surfaren Industria Erakundea.

Sopela Kosta Fest
Musika + Surfa + Natura
Irailak 21-24

Musika eta film laburrak 
 
Irailak 21, eguena
Surfeko film laburren III. lehiaketaren sari-banaketa egingo 
dute, eta filmak emango dituzte udaletxeko plazan.

Irailak 22, barikua
Iparraldeko Willis Drummond (90eko punka), 
Kataluniako Los Tiki Phantoms (surf-rocka), 
Señores bilbotarrak (rocka) eta Rubia.

Irailak 23, zapatua
Zarauzko Delorean, Xerezgo Tomasito (flamenko rocka),  
Koban donostiarrak (elektro-swinga), 
Kokein eibartarrak (rocka) eta Optigan1 DJ.

info+: www.sopelakostafest.com



Zapatuan jokatuko da Getxoko 
Miliaren XI. edizioa, datorren 
irailaren 23an. Atletismozaleek 

irailaren 19ra arteko epea daukate, 
inskripzioa betetzeko.

Lasterketan izen-ematea doakoa 
da eta hilaren 19ra arte bete ahal izan-
go dute interesdunek, Internetez, eta 
Algortako Torrene kaleko Kantxa Ki-
rol Moda dendan. Inskripzioa egi-
tean, parte-hartzaileak ondoko hauek 
zehaztu beharko ditu: izen-abizenak, 
jaiotze-data, bizi-udalerria, sexua eta 
kluba edo ikastetxearen izena eta mai-
la. Elitekoen lasterketetan parte hartu 

gura dutenek, federatuen fitxa aurkez-
tu behar izango dute. Antolatzaileak 
harremanetan ipiniko dira eurakaz. 

izen-ematea:  Itxartu.com

Sopelako Duatloi Txikiaren sei-
garren edizioa hurbil dago. So-
pelako Hirubi triatloi-taldeak 

eta Sopelako Udalak antolatutako pro-
ba zapatuan egingo dute, hilaren 16an. 
Izena emateko epea, ostera, eguen ho-
netan amaituko da, irailaren 14an. Ins-
kripzioa Internetez bete daiteke; proba 
doakoa da. Ekimena Sopelako uda-
letxeko plazan hasi eta amaituko da, 
10:00etatik aurrera. Sopelako Udalak 
gogorarazi duenez, “urtez urte, pro-
bak arrakasta itzela erdietsi du”. Aur-
ton, 350 atletismozalek parte hartu 
ahal izango dute, urtebete eta 14 urte 

bitartekoek, zenbait mailatan banatu-
ta. Adinaren arabera, distantziak ez-
berdinak izango dira. 

izen-ematea: triatlonsopelana.org

Sopelako Duatloi Txikia 
zapatuan egingo dute

Getxoko Milian 
izen-ematea, zabalik

Zapatuan eta domekan joka-
tuko da Jolasetako Nazioarte-
ko Patin-hockey Txapelketa, 
Neguriko kirol-klubaren ins-

talazioetan, irailaren 16an eta 17an. El-
karteak iragarri duenez, txapelketaren 
laugarren edizio honetan parte hartuko 
duela baieztatu du Sport Lisboa e Ben-
fica hockey-taldeak.

Talde portugaldarra nazioarteko pa-
tin-hockey talderik garrantzitsuena da: 
1916an sortua, Benficak Europako liga 
bi irabazi ditu azken bost denboraldie-
tan. Gainera, Portugalgo 23 txapelketa 
eta 15 kopa ere lortu ditu. Nazioarteko 

Patin-hockey Txapelketa da Jolasetako 
Patin-sailak antolatzen duen ekimenik 
garrantzitsuena, urtero erabiltzen dute 
talde nagusia aurkezteko.

Lehenengo mailan
Hala, aurten, Jolaseta Espainiako 
Lehenengo Mailara bueltatuko denez, 
txapelketa hori gogor samarra izate-
ko antolatu dute, hala denboraldi-au-
rreko prestaketatzat ondo baliatzeko. 
Urriaren 14an estreinatuko da Jolase-
tako lehenengo taldea, Kataluniako 
Vilanova i La Geltru herriko taldea-
ren aurka. Jolasetakoek aitortu dute 

eurena dela txapelketan lehiatuko di-
ren lau taldeen arteko “ahulena”. Izan 
ere, Benficaz gainera, Negurikoek Al-
cobendas eta Gradoko Asturhockey 
taldeak izango dituzte arerio. Talde 
madrildarra Espainiako Lehenengo 
Mailan dago, Jolaseta legez, eta talde 
biek elkar topatuko dute hirugarren 
jardunaldian. Negurikoek azaldu du-
tenez, Alcobendasekoek “igotzeko au-
kera argiak dauzkate”. Asturiarrek, 
ostera, Espainiako maila nagusian 
jokatzen dute, OK Ligan. Edozein ka-
suan, talde bi horiek ondo ezagutzen 
dituzte Jolasetako zaleek eta jokala-

riek. Asturiarrak orain dela urte bi 
lehiatu ziren Negurikoen aurka, Lehe-
nengo Mailarako igotze-fasean; gaine-
ra, lehenengo urtean izan ezik, orain 
arteko Nazioarteko Patin-hockey Txa-
pelketako edizio denetan hartu dute 
parte. Alcobendasek, berriz, orain 
dela urte bi jokatu eta irabazi zuen 
txapelketa hori.

Bestalde, madrildarrek gonbidape-
na bueltatu diote Jolasetari; irailaren 
23an eta 24an Negurikoek Alcobenda-
sera bidaiatuko dute, klubaren hiruko 
sariketan parte hartzeko. Azken taldea  
Rivas Las Lagunas izango da. 

Parte-hartze handia izaten da Milian. © ITXARTU Proba 10:00etan hasiko da. © SOPELAKO UdALA

Kirolak

Benfica 
hockey-taldea, 
Jolasetan
Munduko talderik garrantzitsuenak Jolasetan 
jokatuko du aste-akabuan, klubak antolatutako 
nazioarteko patin-hockeyko txapelketan.

Armada gorria faboritoa da Neguriko txapelketa irabazteko. © SPORT LISbOA E bEnFIcA



Zerbitzuak
Sudokua
Gogoan har egizu 1etik 9ra arteko 
zenbaki denek agertu behar 
dutela zutabe, ilara eta azpilauki 
bakoitzean.

Soluzioa

Iraileko saria
GetxoGasori esker, 3 auto-garbiketa programa

Non da? lehiaketa

saRIa

hiruka zaitez...  
eta abantaila askoz goza egizu!

3 auto-garbiketa programa 
zozkatuko ditugu HIRUkalagun 
eta bazkide guztien artean. 
Zozketan parte hartzeko, bidali 
irailaren 30a (zapatua) baino 
lehenago, zure izen-deiturak eta 
harremanetarako bide bat hona: 
administrazioa@hiruka.eus  
edo 944 911 337. 

Urtean 35 euroren truke, Uribe kostako euskarazko 
komunikazio-taldearen bultzatzailea eta partaidea izango zara.

hirukalagun
Hau da zure txokoa!

Zelan egin HIRUKAlagun?

Abenduaren 13ko datu Pertsonalen babes Legearen 15/1999 Lege Organikoaren arabera, erabiltzaileek HIRUKAri emandako 
datuak fitxategi automatiko batean sartuko dira, erabiltzaileagaz harremanetan ipintzeko eta HIRUKAren informazioa eta 
publizitatea helarazteko. bestelako erabilerek erabiltzailearen aurretiko baimen zehatza behar dute. Erabiltzaileak gura 
duenean datuok zuzentzeko edo kentzeko bere eskubideak bete ditzake helbide honetara idatziz: hiruka@hiruka.eus

Webgunean: hiruka.eus/harpidetza/laguna/ 
Idatziz: hirukakoop@hiruka.eus
Deituz: 944 911 337 • 688 812 368

Alboko QR kodea eskaneatuz (telefono 
mugikorraren bidez), edo bestela:

HIRUKA Koop.elk.  Martikoena, 16, 2. solairua. 48992 GETXO

getxoko kultur etxeari esker, getxo Folk 
jaialdiko sarrerak zozkatuko ditugu 

getxo Folk jaialdiko sarrera bikoitza lortu gura baduzu,  
irailaren 22a (barikua) baino lehenago, bidali erantzuna,  
zure izen-deiturak eta harremanetarako bide bat hona:  
administrazioa@hiruka.eus edo 944 911 337. 

berango
EgUIa. Sabino Arana kalea, 20. 946 680 360. 
Astegunetan, 09:00-22:00.

IRUsta. Axgane bidea, 1. 946 680 153. 
Eguenean, 09:00-13:30, 16:30-19:30 eta 
22:00etatik barikuko 09:00ak arte.

Erandio
aRRUtIa. Obieta kalea, 15. ALTZAGA.  
944 674 711. Astegunetan, 09:00-22:00.

gaRCIa. José Luis Goioaga et., 25. ALTZAGA. 
944 671 496. Zapatuan eta domekan, 
09:00-22:00.

dÍaZ. Etxegorri kalea, 3. ASTRAbUdUA. 
944 170 291. Zapatuan, 09:00-14:00.

gastEaREna. Meso, 24-26. ASTRAbUdUA. 
944 175 200. Zapatuan, 09:00-14:00.

tEIJELo. J. A. Agirre plaza, 8 bis. 
ERAndIOGOIKOA. 944 530 124. 
Zapatuan, 09:00-14:00.

getxo
Lobo. Makaleta etorbidea, 43. AIbOA.  
944 308 286. Eguenean, 09:00-22:00.

aLZoLa. Arene kalea, 4. ALGORTA. 
944 306 570. Astegunetan, 09:00-13:30, 
16:30-19:30 eta 22:00etatik hurrengo eguneko 
09:00ak arte; zapatuan, 10:00-13:30 eta 
22:00-09:00; eta domekako 22:00etatik 
asteleheneko 09:00ak arte.

aRIstEgUI. Juan bautista Zabala, 1. ALGORTA. 
944 911 798. Astegunetan, 09:00-22:00.

EZQUERRa. Ollarretxe, 27. ALGORTA.  
944 303 328. Egunero, 09:00-22:00.

JIMÉnEZ. Illetas, 12. ALGORTA.  
944 301 352. Egunero, 09:00-22:00.

LÓPEZ-LInaREs. Kasune, 10. ALGORTA.  
944 302 632. Astegunetan eta zapatuan, 
09:00-22:00.

MoRÓn. bidezabal, 2. ALGORTA.  
944 319 007. Astegunetan, 09:00-22:00.

saRRIa. Telletxe, 1. ALGORTA.  
944 910 556. Astegunetan, 09:00-22:00.

aRRIoLa. Amaia, 29. AREETA. 944 805 328. 
Astegunetan, 09:00-22:00.

baYano. Ibaigane, 9. AREETA. 
944 638 460. Astegunetan, 09:00-22:00; 
zapatuan, 10:00-22:00.

ELLaCURIa. Andrés Larrazabal, 5. AREETA. 
944 637 971. Astegunetan, 09:00-22:00.

PLatERo. Eduardo coste, zk.g. AREETA. 
944 630 635. Zapatuan, 09:00-22:00.

andRaCa. Maidagan, 61. GETXO. 
944 914 697. Astegunetan, 09:00-22:00; 
zapatuan, 10:00-22:00.

gaLaRZa. Aingeruaren etorbidea, 2. GETXO.  
944 914 704. Astegunetan, 09:00-22:00.

MonastERIo. Gorbeia Mendia, 1. 
ITZUbALTZETA. 944 630 865. Astegunetan eta 
domekan, 09:00-22:00.

nÚñEZ. Ibaiondo, 9. ITZUbALTZETA.  
944 631 809. Astegunetan, 09:00-22:00.

gorliz
abURto. Itsasbide kalea, 5. 946 775 452.  
Astegunetan eta zapatuan, 09:00-22:00.

RoMERo. Itsasbide, 20. 946 128 941. 
Zapatuan, 09:00-13:30; eguaztenean, 
09:00etatik aurrera, 24 orduz.

Leioa
angULo. Kandelazubieta, 19. 944 645 185. 
Eguenean eta martitzenean, 09:00-22:00.

tIEMbLo. Sabino Arana kalea, 89.  
944 803 191. domekan eta eguaztenean, 
09:00-22:00.

oRtEga. Artaza kalea, 8. nEGURIGAnE. 
944 608 501. Astegunetan eta zapatuan, 
09:00-22:00.

ona. Maiatzaren bata kalea, 4. PInUETA.  
944 630 066. Astegunetan, 09:00-22:00.

san andRÉs. Larramendi plaza, 2. PInUETA.  
946 572 295. Egunero, 09:00-22:00.

Lemoiz
gonZaLEZ. Portubidea, 7. ARMInTZA.  
946 879 341. barikuan eta martitzenean, 
09:00etatik aurrera, 24 orduz.

Plentzia
aRaMbURU. Erribera, 20. 946 775 301. 
Astegunetan, 09:00-22:00; zapatuan, 10:00-
13:30 eta 22:00etatik asteleheneko 22:00ak 
arte.

sopela
bEnIto. Etxebarri, 19. 946 766 013. 
Zapatuan, 09:00-13:30.

doLaRa. Sabino Arana, 28. 946 129 547. 
Astegunetan, 09:00-22:00.

ItURbE. Iparragirre, 3. 946 764 768. 
Astegunetan, 09:00-22:00.

ERaZo. Loiola San Andrés, 50. LARRAbASTERRA.  
946 762 363. Astegunetan, 09:00-22:00.

ZUMÁRRaga. Gatzarriñe, 6. LARRAbASTERRA. 
944 047 600. Astegunetan, 09:00-22:00; 
astelehenean, 09:00etatik aurrera, 24 orduz.

Urduliz
PaRaMo. Aita Gotzon, 9. 946 764 507. 
Astegunetan, 09:00-22:00.

   Guardiako farmaziak, hilaren 14tik 20ra



Flashback

Uribitakora

Snorkeling
Irailan barne, Gabonak gertu
begira atzera bizitza;
«osasuntsuak izan behar gara»
urtebarrin emanda hitza.
Erre ta edan, irten ta ez sartu
hori izan da gure fitxa,
kirol ugari egin ditugu
baita ere urpekaritza.

Uda garai arin joan da
eta gu pozik jairik jai,
laku urtegi aintzira itsaso
ibai eta errekan blai.
Naturarekin mimetizatuz
tridentea ta arpoia zai;
asko ez dugu arrantzatuko
baina ondo pasatu bai.

Natura edo herrialdeekin
han ta hemen atakean;
Tosu, Azkorri, Katalanekin
egon gaitezen bakean.
Dirua eta demo(kk)trak
zorigaiztoko atalean,
ur sakonetan erantzunik ez;
dena dago azalean.

tEstUa

doInUa

aRgaZkIa

Galder bilbao Txapi

Zorionak Lide, Hodei musu 1

Hodei Torres

Uribitakoran parte hartu gura duzu?  
bidal egiguzu atal honetan agertzea gura 
zenukeen argazkia eta bertan ikusiko duzu, 
ALbEko kideek jarritako bertso eta guzti: 
hiruka@hiruka.eus

Algortako Enseñanza 
eskola, 1957-58 ikasturtea
Gaur egungo ikasleek oraintsu egin legez, orain dela 60 urte hasi 

zuten ikasturtea irudiko mutilek. Urte hartan, Pablo López de 
Uralde zen Enseñanza eskolako zuzendaria. Argazkietan agertzeko 
aukera handirik ez zegoen, eta, dirudienez, ikasleak zintzo ipini ziren 
ordenan, erdian irakaslea zutela. Orduko ikasle haiek erretiroa hartuko 
zuten honezkero; izan ostean behargin, itsasgizon, alkate, txistulari...

© JOSE AZALdEGIK GETXOKO UdAL LIbURUTEGIARI UTZITAKO ARGAZKIA

Ezkerretik eskumara, goiko lerroan: José Antonio Mendizabal, Imanol Garai,  
Ramón Landeta, J. Antonio Asla, Luis Etxebarria, Luis bilbao Arrieta eta Luis Mari Gorozika.
Erdiko lerroan: Javi Gaztelurrutia, José Luis Quintana, benigno Azkue, Iñaki Laraudogoitia, 
Ignacio López de Uralde (irakaslea), Pedro Ugarte, Iñaki Galdona eta Iñaki Zubiaur. 
Jesarrita: Tomás Etxebarria, Luis Mari Salazar, José Ignacio Azaldegi, José Luis Andrés,  
José Antonio candina, Fernando delicado eta Jesús Unda.
Lurrean jesarrita: Pedro Soroa eta Rafa Sangróniz. 

Erakunde laguntzaileak: 

Berangoko 
Udala

Plentziako 
Udala

Lemoizko 
Udala

Gorlizko 
Udala

Urdulizko 
Udala

Barrikako 
Udala

Hezkuntza, Hizkuntza Politika eta Kultura Sailak
(Hizkuntza Politikarako Sailburuordetzak) diruz lagundua

Aldizkari honek  
bizkaiko Foru Aldundiaren  
laguntza jaso du

